
Kaliedu Sienis 
 

Vėina onksti Kaliedu rīta ėsėtaisiau krasie, ėsėjungiau televizuori ė veizo pilmokus aple 

Kaliedu Sieni.  

Tik gėrdo – mona pečiou kažkas krebžd. Nostėrau ėš laimės – vėina karta ė monėm 

aplonkė Kaliedu Sienis. Negaliejau patikietė sava ausėmis. Sostingau ė lauko, kas būs tuoliau. 

Prabiega dešimt... pėnkiuolėka mėnotu – pečiou kažkas krebžd, bet nieks tēp ė napasėruoda. 

Pamėslėjau – most Kaliedu Sienis ėstrėga mona pečiou, vo rast persėgalvuojė?.. Rēk kou nuors darītė.  

Čiopau lazda, ožsėkabaruojau ont stuoga ė ėmetiau tou lazda ė kamėna. Tik kažkas „ai 

ai ai“ sošoka... Kap apsėdžiaugiau – tebier!.. Jau dabā tėkrā niekor nebdings – turies ėšlīstė.  

Parbiegau i truoba, ėkrėtau i krasė, ėsėvėipiau ė lauko. Tik veizo – ėšlend... vėsos 

soudėns... mona buočios. Vo ronkuo – ne duovėnas, vo mona lazda. Atmėniau – jug vakar užsėkėša 

kamėns...  

Sopratau, ka viel ni duovanū maiša, ni Kaliedu Senė nebūs. 

 

 


